
GOUVÈNÈ CUOMO ANONSE YON DIMINISYON  NAN AKSIDAN SIKILASYON KI 
GEN RAPÓ AVÈK ALKÓL NAN 30YÈM ANIVÈSÈ OGMANTE LAJ POU BWÈ ALKÓL 

NAN NEW YORK  
 

Ka lanmò yo te diminye a 60 pousan depi Gouvènè Mario Cuomo te siyen lwa nan 
1985 pou ogmante laj pou bwè alkòl la a 21 ane   

 
 
Gouvènè Andrew M. Cuomo jodia te anonse yon diminisyon 60-peousan nan ka lanmò 
sikilasyon ki gen rapò avèk alkòl depi Gouvènè Mario Cuomo te ogmante laj pou bwè 
Alkòl nan Eta New York a 21 lane egzakteman 30 ane de sa.   
 
" Gouvènè Mario Cuomo te mande ogmante laj pou bwè alkòl la yon 'viktwa pou bon 
sans.' Li te gen rezon," te deklare Gouvènè Cuomo. "Anpil vi te sove pandan 30 ane ki 
sot pase a, e administrasyon sa angaje pou kontinye eritaj sa nan jwenn fason pou 
retire alkòl nan men minè yo, kenbe wout yo ansekirite ak edike Nouyòkè yo sou danje 
pou yap kondwi pandan yap bwè." 
 
Gouvènè Mario Cuomo te pase plizyè ane nan lit pou ogmante laj minimòm pou bwè 
alkòl nan Eta, li te kwè ke yon zak konsa ta sove lavi nan ede redwi yon kantite aksidan 
mòtèl otomobil ansanm avèk pou anpeche anpil pwoblèm sante. Daprè Sant pou 
Kontwòl ak Prevansyon Maladi  federal, jèn yo ki bwè alkòl gen plis chans pou 
eksperimante aksidan machin ki gen rapò avèk alkòl ansanm avèk lòt blesi envolontè; 
pwoblèm lekòl, sosyal, legal ak fizik; abi lòt dwòg; ak lanmò nan alkòl ki gen pwazon.   
 
Nan dat 1ye desanm 1985, lwa li te siyen an ki te ogmante laj pou bwè alkòl la de 19 
jiska 21 te antre anvigè e depi lè sa, done kontinye ap sipòte alegasyon Gouvènè 
Cuomo. Daprè Enstiti pou Jesyon Sekirite Sikilasyon ak Rechèch, yon sant rechèch non 
pwofi ki baze sou inivèsite a te angaje pou amelyore sekirite otowout la, kantite lanmò 
aksidan veyikil ki gen rapò avèk alkòl te diminye konsiderableman  de 750 nan 1984 a 
292 nan 2014.  
 
Sa kontinye ap diminye grasa, anpati, a efò anplis Gouvènè Andrew Cuomo pou 
ranfòse lwa sou likè ak sikilasyon.   Nan 2014, Gouvènè Cuomo te siyen yon lwa ki 
enpoze yon chaj Krim Klas D ak yon amann jiska $10,000 sou chofè yo ki kondane pou 
DWI oswa DWAI twa oswa plis tan pandan 15 ane.  Efò kolaboratif ant ajans yo nan 

eta, Komite Sekirite Sikilasyon Gouvènè a ansanm avèk patnè li yo, ansnam avèk 
otowout ak edikasyon sekirite trafik ak inisyativ ranfòsman te ede kontribye egalman 
nan diminisyon kontinyèl sa. 
 
Ete ki sot pase a, Depatman Motè Veyikil te fè patenarya avèk lapolis lokal ak eta pou 
fè plis pase 130 arestasyon epi sezi plis pase 60 fo idantite nan konsè yo toupatou nan 
eta nan kad operasyon prevansyon, yon inisyativ DMV pandan tout ane a ki santre sou 
prevansyon minè kap bwè alkòl.   
 
Anplis, State Liquor Authority te pouswiv avèk siksè 2,039 vyolasyon paske yo tap vann 
minè alkòl nan 2014. Sa a reprezante yon ogmantasyon 19-pousan de 2013 ak yon 
ogmantasyon 97-pousan nan 1,036 pouswit nan 2010. Otorite a te jere egalman 
Pwogram Fòmasyon Sansibilizasyon Alkòl pou edike moun ki gen lisans ak sèvè yo sou 
prevansyon lavant a minè ak kliyan entoksike yo.   Kantite fòmasyon Pwogram 
Fòmasyon Sansibilizasyon Alkòl la te konplete te plis ke double apati 5,407 moun ki te 
fòme nan 2010, a 11,499 nan 2014. 
 
Komisyonè Egzekitif Adjwen Depatman Motè Veyikil Terri Egan te deklare, " 
30yèm anivèsè lansman lejislasyon sa se pi bon tan pou montre siksè Eta New York 
ansanm avèk kantite lavi ki te sove akoz ke yo te ogmante laj pou bwè alkòl la. Antanke 
Prezidan pa Entèrim GTSC, mwen fyè anpil de travay nap fè pou kenbe Nouywòkè yo 
ansekirite sou wout yo.  Mwen remèsye patnè nou yo paske yo te travay avèk nou jou 
apre jou nan bi objektif komen sa ki enpòtan anpil." 
 
Sipè-entandan Lapolis Eta New York Joseph A. D'Amico te deklare, "Ogmante 
ranfòsman, edikasyon ak lwa ki pi sevè yo tout te jwe yon wòl nan kenbe chofè ki sou 
yo andeyò wout New York yo.  Lapolis Eta angaje pou fè ri nou yo vin pi ansekirite pou 
tout chofè ak  pasaje.   Nap kontinye travay avèk Depatman Motè Veyikil ansanm avèk 
patnè lapolis nou yo pou diminye sou kondwi avèk alkòl ak pou anpeche blesi ak lanmò 
ak blesi initil." 
 
Pou w jwenn plis enfòmasyon sou Komite Sekirite Sikilasyon Gouvènè a, ki te fè 
patenarya avèk 13 ajans manm pou kenbe wout New York yo ansekirite epi detekte 
minè kap bwè alkòl, klike la.  

 
 

 
### 
 
 

Wa p jwenn lòt nouvèl nan sitwèb www.governor.ny.gov 
Eta New York | Executive Chamber | press.office@exec.ny.gov | 518.474.8418 

 


